
ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᒃ 

ᐱᓇᓱᐊᕐᑕᐅᓯᒪᓕᕐᑐᓂᒃ ᑐᓴᕐᑎᓯᒍᑎ 
ᑏᓯᒻᐱᕆ 2024-ᒥᑦ ᕕᕗᐊᕆ 2025-ᒧᑦ 

 

ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᒃ ᑲᒪᒋᔭᖃᕐᑐᖅ ᐱᖕᖑᐊᑎᑦᓯᒍᑎᓂᒃ ᓄᓇᓕᓕᒫᓃ, ᐱᓇᓱᐊᕐᑕᖃᓗᐊᖕᖑᐊᓱᓂ 
ᐅᕕᒃᑲᓂᒃ ᓄᓇᕕᒻᒥᐅᓂᒃ. 

ᐱᓇᓱᐊᕐᑕᐅᔪᑦ 
 
ᐳᑐᓕᐅᑉ ᐃᕐᖃᐅᒪᔭᐅᓂᖓᓄᑦ ᐱᖕᖑᐊᓃᑦ ᐊᑑᑎᓚᐅᔪᑦ ᓴᓪᓗᓂ ᓅᕕᒻᐱᕆ 2024-ᒥ. ᐱᖕᖑᐊᑐᓕᕆᓂᕐᒥᒃ 
ᐊᔪᖀᒋᐊᕐᑏᒃ ᐃᒦᓪ ᒪᐅ ᕃᔭᓐ ᐊᖑᑎᒍᓗᓪᓗ ᐃᑲᔪᓚᐅᔫᒃ ᓄᓇᓕᒻᒥ ᐱᖕᖑᐊᑐᓕᕆᓂᕐᒥᒃ 
ᐊᑕᐅᑦᓯᑰᕐᑎᓯᔨᒥᒃ ᐱᓇᓱᐊᕈᓯᐅᑉ ᓄᖕᖑᐊᓂ ᐊᑑᑎᔭᐅᓂᐊᕐᑐᓂᒃ ᐸᕐᓇᖃᑎᒋᑦᓱᒍ. ᑲᖏᕐᓱᐊᓗᒃᔪᐊᒥᐅᑦ, 
ᑲᖏᕐᓱᔪᐊᕐᒥᐅᑦ, ᐃᓄᑦᔪᐊᒥᐅᑦ, ᓴᓂᑭᓗᐊᕐᒥᐅᑦ ᓴᓪᓗᒥᐅᓪᓗ ᐱᖕᖑᐊᓚᐅᔪᑦ ᐹᓯᑭᑉᐹᓪᓱᑎᒃ, 
ᓯᐊᕐᕆᔭᐅᓯᔭᕋᑎᒃ ᖄᑭᕐᓱᑎᒃ ᐊᒻᒪᓗ ᑲᑌᔫᕐᓱᑎᒃ. 
 
ᓄᓇᕕᒻᒥ ᐱᖕᖑᐊᑐᓕᕆᓂᕐᒥᒃ ᖃᐅᔨᓴᕈᑏᑦ ᐱᒋᐊᕐᑎᑕᐅᓚᐅᔪᑦ ᔭᓄᐊᕆ 13, 2025-ᒥ. ᑖᒃᑯᐊ ᐊᐱᕐᓲᑏᑦ 
ᐊᑦᔨᒌᖕᖏᑐᓂᒃ ᖃᐅᔨᖓᓱᐊᕈᑎᐅᔪᑦ ᒪᑯᓂᖓ: ᐱᒍᑦᔨᕕᑦᑕ ᐱᒍᑦᔨᒍᑎᒋᓲᖏᓐᓂᒃ, ᐱᖕᖑᐊᓂᕐᒧᑦ ᐱᐅᓕᓂᐊᒌᑦ 
ᓄᓇᓕᓐᓃᑐᑦ ᖃᐅᔨᖓᓱᐊᕐᓱᑎᓪᓗ ᖃᑦᓯᓂᒃ ᐅᑭᐅᓖᑦ ᓵᖕᖓᔭᐅᓂᕐᐸᐅᔪᑦᓴᐅᒪᖔᑕ ᓄᓇᓕᓕᒫᑎᒍᑦ. 
ᐊᐱᕐᓲᑎᐅᔪᕕᓂᕐᓂᒃ ᖃᐅᔨᓴᓛᕐᑐᑦ ᐁᕆᓕ 2025-ᒥ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔩᑦ ᓄᓇᓕᓐᓂ 
ᐱᒋᐅᕐᓴᔭᐅᓂᖃᓕᕐᐸᑕ. 
 
ᐱᓇᓱᐊᖃᑎᐅᓯᒪᔪᑦ 

ᓄᓇᓕᓕᒫᑎᒍᑦ ᐅᖄᒪᐅᑎᒃᑯᑦ ᑲᑎᒪᓂᖃᓚᐅᔪᒻᒥᔪᑦ ᔭᓄᐊᕆᒥ, ᓄᓇᓕᓐᓂ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨ 
ᙯᕐᖁᔭᐅᓯᒪᔪᐃᓐᓴᐅᓚᐅᔪᑦ. ᐊᑦᔨᒌᖕᖏᑐᓂᑦ ᑎᒥᐅᔪᓂᑦ ᐱᒍᑦᔨᕖᑦ ᐃᓚᐅᑎᓪᓗᑕ ᑲᑎᒪᔪᓃᓚᐅᔪᑦ, ᒪᑭᕝᕕᑯᓐᓂ 
ᐱᖕᖑᐊᑐᓕᕆᔩᑦ ᐅᕕᒃᑲᓅᓕᖓᔪᓂᓪᓗ ᐱᓇᓱᐊᕐᐸᑐᑦ. ᓄᓇᕕᒻᒥ ᑲᑌᔫᕐᑐᓕᕆᔩᑦ, ᓄᓇᕕᒻᒥ ᐊᔪᑦᑕᑎᓕᕆᔩᑦ 
ᐃᓱᒪᓗ ᙯᕐᖁᔭᐅᓯᒪᓚᐅᔪᒻᒥᔪᑦ ᑎᓕᔭᐅᓯᒪᐅᑎᒥᓂᒃ ᐅᖄᒋᐊᕐᑐᖁᔭᐅᓯᒪᑦᓱᑎᒃ, ᐸᕐᓇᓂᖅ ᐅᑭᐅᒧᑦ ᐅᐱᕐᖓᓴᒧᓪᓗ 
ᓄᓇᓕᓕᒫᓄᓪᓗ ᑐᓴᕐᑕᐅᒋᐊᓕᓐᓂᒃ ᑐᓴᕐᑎᓯᒍᑎᖃᕐᓱᑎᒃ. ᑐᓴᕐᑕᐅᑎᑦᓯᒋᐊᒥᒃ ᐸᕐᓇᓯᒪᔭᑦᑎᓂᒃ ᐊᓕᐊᓇᕐᑑᓚᐅᔪᖅ 
ᐱᓇᓱᐊᕐᑕᐅᑎᒐᓱᐊᕐᑕᑎᓐᓂᒃ ᐸᕐᓇᓯᒍᑦᑕ, ᐊᑕᐅᑦᓯᑰᓕᔪᓂᒃ ᐋᕐᕿᓱᐃᓯᒪᓛᖕᖏᓇᑦᑕ. 
 
ᐊᒥᓱᓂᒃ ᑐᑦᓯᕃᕕᐅᓯᒪᔪᒍᑦ ᓄᓇᓕᓐᓂ ᐃᓪᓗᔪᐊᖁᑎᒋᔭᐅᔪᑦ ᖃᓄᖅ ᓄᑕᐅᓯᓕᕐᑕᐅᒍᓐᓇᒪᖔᑕ 
ᐊᒻᒪᓗ/ᐅᕝᕙᓗᓗᓐᓃᑦ ᐱᓇᓱᐊᕐᑕᐅᒍᓐᓇᒪᖔᑕ. ᐅᖄᖄᑎᖃᕐᓯᒪᔪᒍᑦ ᓄᓇᓕᓕᒫᓂᒃ ᐱᒍᑦᔨᕕᒻᒥᒃ ᑖᒃᑯᐊ 
ᑐᑦᓯᕋᐅᑏᑦ ᖃᓄᖅ ᐊᐅᓚᑕᐅᒍᓐᓇᒪᖔᑕ. ᐅᑯᐊ ᑐᑭᓯᑎᑦᓯᒍᑏᑦ ᓄᓇᓕᓯ ᑲᕙᒫᐱᖏᓐᓂᒃ ᐃᑲᔪᕐᓯᒍᓐᓇᑐᑦ: 
 
 'ᓯᖁᒥᓯᒪᔪᕐᓂᐊᓃᑦ’ ‘ᓄᑕᐅᓯᓕᕐᑎᕆᓃᓪᓗ’ ᐊᑦᔨᐅᖏᑦᑑᖏᑦᑐᑦ. ᓄᓇᓖᑦ ᑲᕙᒫᐱᖏᑦ 

ᑲᒪᒋᔭᖃᕆᐊᖃᕐᑐᑦ ᓯᖁᒥᓯᒪᔪᕐᓂᐊᑕᐅᓂᖏᓐᓂᒃ ᓄᓇᓕᒻᒥᓂ ᐃᓪᓗᔪᐊᖁᑎᒥᓂᒃ. ᓄᓇᓕᓕᒫᓂᒃ 
ᐱᒍᑦᔨᒍᕕᒃ ᐃᑲᔪᕐᓯᒪᒍᓐᓇᑐᖅ ᓄᓇᓖᑦ ᑲᕙᒫᐱᖏᓐᓂᒃ ᖃᐅᔨᒪᑎᑦᓯᓗᓂ ᓂᐅᕕᕐᕕᐅᒍᓐᓇᑐᓂᑦ 
ᓴᓇᔨᐅᒍᓐᓇᑐᓂᓪᓗ ᐃᓕᓐᓂᐊᑎᑦᓯᒍᑎᖃᕈᓐᓇᓱᓂᓗ ᐃᓕᑕᕆᔭᐅᕈᑎᑖᕈᑎᐅᖕᖏᑐᓂᒃ ᑐᑦᓯᕋᕐᑕᐅᐸᑕ. 



2 | P a g e  
 

 ᐃᓚᖓᓂᒃ, ᓄᓇᓖᑦ ᑲᕙᒫᐱᖏᑦ ᓯᖁᒥᓯᒪᔪᕐᓂᐊᓂᕐᓂᒃ ᐊᑑᑎᒍᓐᓇᓲᖑᖕᖏᒪᑕ 
ᐱᓇᓱᑦᑎᖃᑦᓯᐊᖏᓐᓂᑯᒥᓄᑦ. ᐱᓇᓱᐊᕐᑎᓯᑫᓐᓇᖃᑦᑕᕈᓐᓇᑐᑦ ᓯᖁᒥᓯᒪᔪᕐᓂᐊᑎᖃᕈᓐᓀᕈᑎᒃ ᐃᓪᓗᔪᐊᑦ 
ᓯᖁᑦᑎᓯᒪᓗᑎᒃ ᐃᐱᕃᓐᓇᖓᔭᐅᔪᑦᓴᐅᖏᒻᒪᑕ. 

 ᓄᑕᐅᓯᓕᕐᑎᕆᓃᑦ ᐊᑑᑎᔭᐅᒍᓐᓇᑐᑦ ᑮᓇᐅᔭᕐᑕᖃᕐᐸᑦ ᓄᓇᓕᓕᒫᑎᒍᑦ ᐱᒍᑦᔨᒍᑎᓂᑦ ᐊᐅᓚᑕᐅᓲᓂᒃ 
ᐱᒍᑦᔨᕕᒻᒧᑦ. ᐱᒋᐊᕈᑎᖃᓲᑦ ᓄᓇᓕᐅᑉ ᑲᕙᒫᐱᖓᑕ ᑲᑎᖕᖓᔨᖏᑦ ᑐᑭᑖᕈᑎᓕᐅᕐᑎᓗᒋᑦ 
ᐱᓇᓱᐊᕐᑎᓯᒍᑎᑎᒍᑦ. 
 

 ᒪᑭᕝᕕᐅᑉ ᐱᖕᖑᐊᑐᓕᕆᔨᖏᑦ ᐅᕕᒃᑲᓂᓪᓗ ᐱᓇᓱᐊᕐᑎᓯᒍᑎᓂᒃ ᐱᒍᑦᔨᕕᒃ ᓴᐳᒻᒥᔭᐅᓯᒪᒍᒪᕐᖃᒥᓚᐅᕐᑐᖅ 
ᐊᕙᓐᓈ ᐅᑭᐅᕐᑕᑐᒥ ᐱᖕᖑᐊᓂᓄᑦ ᐱᓕᐅᑦᔨᓂᕐᓄᑦ ᐊᑑᑎᓚᐅᔪᓄᑦ ᐃᓗᓕᓴᒻᒥ ᑲᓛᓪᓖᑦ ᓄᓈᓐᓂ 
ᕕᕗᐊᕆ 2025-ᒥ. ᐱᖕᖑᐊᑐᓕᔨᕆᓂᕐᒥᒃ ᐊᔪᖀᒋᐊᕐᑎ, ᕃᔭᓐ ᐊᖑᑎᒍᓗᒃ ᐸᕐᓇᑐᓄᑦ ᐃᓚᒋᔭᐅᓚᐅᔪᖅ 
ᐱᓇᓱᐊᕐᑕᐅᔪᓂᓪᓗ ᐃᑲᔪᕐᓯᓱᓂ. 
 

ᐱᓇᓱᒐᕐᒥᓂᒃ ᐱᒋᐅᕐᓴᔭᐅᒋᐊᓪᓛᔪᑦ 
 
RTADA ᐁᓴ ᐸᑮᕐ ᐊᒻᒪᓗ ᑐᑭᒧᐊᑦᑎᓯᔨ ᐄᒪ ᑫ8 ᑲᑎᒪᖃᑎᐅᓚᐅᔫᒃ ᐃᓅᓯᕐᒥᒃ ᕿᕕᑦᑎᓯᑦᑌᓕᓂᕐᒥᒃ 
ᐱᓇᓱᐊᕈᓂᐅᓲᓄᑦ Dialogue for Life conference ᒪᓐᑐᕆᐊᓪᒥ ᓅᕕᒻᐱᕆ 2024-ᒥ. ᐅᑯᐊ ᑲᑎᒪᓂᐊᕈᓯᕐᓄᑦ 
ᐃᓚᒋᔭᐅᓚᐅᔪᔪᑦ: 

- ᖁᐊᕐᓵᓇᕐᑐᑰᕐᓯᒪᓂᕐᒥᒃ ᐆᒻᒪᓴᑎᑦᓯᓂᖅ: ᑐᑭᓯᒪᒍᓯᖅ 
- ᐃᓅᓯᕐᒥᓂᒃ ᑭᐱᓯᒍᒪᔪᓂᒃ ᐃᑲᔪᕐᓯᒍᑏᑦ 
- ᐃᓅᓯᖅ ᐊᑦᑕᓇᖕᖏᑐᒥᒃ ᐅᖄᖃᑎᒌᒍᓯᖅ: ᐱᒋᐅᕐᓴᑎᑦᓯᔨ ᐱᒋᐅᕐᓴᑕᐅᔪᖅ 
- ᐊᑦᑕᓇᖕᖏᑐᒃᑯᑦ ᐅᕕᒃᑲᓂᒃ ᐅᖄᖃᑎᖃᕐᓂᖅ 
- ᐃᓱᒪᒃᑯᑦ ᖃᓄᐃᖕᖏᓯᐊᕐᓂᖅ, ᓇᒻᒥᓂᖅ ᑲᒪᒋᑦᓯᐊᓂ ᓇᒻᒥᓂᕐᓗ ᐱᓇᓱᐊᕐᓂᖅ: ᖃᓄᖅ ᐃᓗᕐᖁᓯᖅ 

ᑖᒃᑯᓇᓂ ᐊᑑᑎᔭᐅᒍᓐᓇᖃ. 
 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐱᖕᖑᐊᑐᓕᕆᔨᖏᑦ ᑰᒃᔪᐊᕌᐱᓕᐊᓚᐅᔪᑦ ᑏᓯᒻᐱᕆ 2024-ᒥ. ᐱᓇᓱᑦᑏᑦ 
ᑲᑎᖃᑎᒌᓚᐅᔪᑦ ᓄᓇᓕᓐᓄᑦ ᐊᕐᕕᑕᕐᓂᐅᓛᕐᑐᓂᒃ ᑕᕐᕿᓂ ᐱᖓᓲᔪᕐᑐᓂ ᐸᕐᓇᖃᑎᒌᑦᓱᑎᒃ, ᕿᒥᕐᕈᓱᑎᒃ 
ᐱᒍᑦᔨᕕᐅᑉ ᑎᓕᔭᐅᓯᒪᐅᑎᖏᓐᓂᒃ, ᐅᖄᒍᑎᖃᕐᓱᑎᒃ ᐱᕙᓪᓕᕆᐊᕆᐊᓕᓐᓂᒃ ᐊᐅᓚᑦᔭᕆᐊᕈᑎᑦᓴᓂᓪᓗ 
ᐸᕐᓇᓱᑎᒃ ᐱᓇᓱᐊᕐᑎᓯᒍᑎᓄᑦ. ᑲᑎᒪᔪᓃᓚᐅᔪᑦ: ᐄᒪ ᑫᓐ, ᕃᔭᓐ ᐊᖑᑎᒍᓗᒃ, ᐃᒦᓪ ᒪᐅ. ᖃᕆᑕᐅᔭᒃᑯᑎᑦ 
ᐃᓚᐅᓚᐅᔪᑦ: ᐄᓕᐊ ᓘᔫ, ᐁᓴ ᐸᑮᕐ ᕕᓕᑉ ᓯᐊᓲᓐᓗ. 

 
ᓄᓇᓕᓐᓄᑦ ᐊᕐᕕᑕᕐᓃᑦ 
 
ᓴᓪᓗᐃᑦ 
ᓅᕕᒻᐱᕆ 25-ᒥᑦ ᑏᓰᒻᐱᕆ 2-ᒧᑦ, 2024: ᐃᒦᓪ ᒪᐅ ᕃᔭᓐ ᐊᖑᑎᒍᓗᓪᓗ ᓄᓇᓕᒻᒥ ᐱᖕᖑᐊᑐᓕᕆᓂᕐᒥᒃ 
ᐊᑕᐅᑦᓯᑰᕐᑎᓯᔨᒥᒃ ᑭᐊᓕ ᓴᕕᐊᕐᔪᒥᒃ ᓴᓪᓗᓄᑦ ᐅᐯᓚᐅᔪᔫᒃ ᕿᒥᕐᕈᖃᑎᒋᒋᐊᕐᑐᓱᒍ ᐳᑐᓕᐅᑉ ᐃᕐᖃᐅᒪᔭᐅᓂᖓᓄᑦ 
ᐱᖕᖑᐊᓂᐅᓛᕐᑐᓂᒃ ᐃᑲᔪᕆᐊᕐᓱᒍᓗ ᐱᓇᓱᐊᕆᐊᓕᖏᓐᓂᒃ. 
 
ᐳᕕᕐᓂᑐᖅ 
ᔭᓄᐊᕆ 13-ᒥᑦ 17-ᒧᑦ, 2025: RTADA ᐃᒦᓪ ᒪᐅ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᕕᒥᒃ ᐳᓛᕆᐊᓚᐅᔪᖅ 
ᐳᕕᕐᓂᑐᒧᑦ ᐳᑐᒍᖅ ᑐᑲᓚᒻᒥᒃ ᐱᓇᓱᐊᕆᐊᓕᖏᓐᓂᒃ ᐊᑦᔨᒌᖕᖏᑐᓂᒃ ᐃᑲᔪᕆᐊᕐᑐᓱᒍ, ᐱᔭᕇᕆᐊᕐᑐᓱᑎᓪᓗ 
ᓄᑕᐅᓯᓕᕐᑎᕆᒍᑎᐅᓛᕐᑐᓂᒃ ᐸᕐᓇᖃᑎᖃᕐᓱᑎᒃ ᓄᓇᓕᐅᑉ ᑲᕙᒫᐱᖓᓂᒃ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᓄᓇᓕᓐᓂᒃ 
ᐱᒍᑦᔨᕕᖓᓂᒃ. 
 
  



3 | P a g e  
 

ᑲᖏᕐᓱᐊᓗᒃᔪᐊᖅ 
ᔭᓄᐊᕆ 12-ᒥᑦ 17-ᒧᑦ, 2025: RTADA ᐄᓕᐊ ᓘᔪᓐ ᑲᑎᓯᓚᐅᔪᖅ ᕙᓃᑕ ᐅᐃᑖᓗᑦᑐᒥᒃ 
ᕿᒥᕐᕈᖃᑎᒋᑦᓱᒍ ᓄᑖᓂᒃ ᓇᐅᔭᖃᕐᑎᓯᒍᑎᓂᒃ ᓄᓇᓕᐅᑉ ᑭᖕᖑᒪᒋᔭᖏᓐᓄᑦ, ᐃᓪᓗᔪᐊᓂᓪᓗ ᕿᒥᕐᕈᓱᑎᒃ 
ᐱᓇᓱᑦᑎᓂᓪᓗ ᑕᑯᔭᕐᑐᓱᑎᒃ, ᐃᑲᔪᕆᐊᕐᓱᒍᓗ ᐸᕐᓇᑕᖏᓐᓄᑦ ᓄᓇᓕᒻᒥ ᓱᖃᑦᓯᑎᑦᓯᒍᑎᑦᓴᓄᑦ ᐊᒻᒪᓗ 
ᐊᑐᐃᓐᓇᕈᕐᑎᖃᑎᒋᒋᐊᕐᑐᓱᒍ ᒫᑦᔨᒥ ᐆᑦᑐᕋᕐᓂᐅᓛᕐᑐᒧᑦ ᑕᓪᓗᑲᕐᓗᑎᒃ. 
 
ᑕᓯᐅᔭᖅ 
ᕕᕗᐊᕆ 3-ᒥ 5-ᒧᑦ, 2025: RTADA ᐄᓕᐊ ᓘᔪᓐ ᑐᑭᒧᐊᑦᑎᓯᔨᓗ ᐄᒪ ᑫᓐ ᑕᓯᐅᔭᓕᐊᓚᐅᔫᒃ 
ᐳᓛᕆᐊᕐᓱᑎᒃ ᐱᓇᓱᑦᑎᑖᕐᖃᒥᕐᒥᒃ ᓄᓇᓕᒻᒥ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᑎᓯᔨᒥᒃ ᐃᓕᓴᐱ ᑫᓐ ᓯᓅᐹᒥᒃ, 
ᐅᖄᒍᑎᖃᓚᐅᔪᑦ ᐊᑦᔨᒌᖕᖏᑐᓂᒃ: ᑲᑎᕕᒃ ᓄᓇᓕᓕᒫᑦ ᐱᓇᓱᐊᓲᖏᓐᓂᒃ ᑐᓴᕐᑕᐅᑎᑦᓯᓱᑎᒃ ᓄᓇᓕᐅᑉ 
ᑲᕙᒫᐱᖓᓄᑦ, ᐱᒋᐅᕐᓴᑎᑦᓯᒍᑎᐅᓲᓂᒃ ᐊᑑᑎᑦᓱᑎᒃ: ᐊᑐᐃᓐᓇᕈᕐᑎᓂᖅ, ᑮᓇᐅᔭᓂᒃ ᑐᕌᒐᓕᐅᕐᓂᖅ 
ᑐᓴᕐᑎᓯᒍᑎᓕᐅᕐᓂᓗ. ᐊᔭᒍᑕᖅ ᐃᓕᓐᓂᐊᕕᒃ ᐃᑲᔪᕐᑕᐅᒍᒪᓚᐅᔪᒻᒥᔪᖅ ᐅᑭᐅᕐᑕᑐᒥᐅᑦ ᐱᖕᖑᐊᕈᑎᖏᓐᓂᒃ 
ᐊᑐᕐᑕᐅᑎᑦᓯᒍᒪᑦᓱᓂ. 
 
ᐊᑯᓕᕕᒃ 
ᕕᕗᐊᕆ 10-ᒥ 14-ᒧᑦ, 2025: RTADA ᐃᒦᓪ ᒪᐅ ᐳᓛᕆᐊᓚᐅᔪᖅ ᐱᓇᓱᑦᑎᑖᖑᕐᖃᒥᕐᒥᒃ ᓄᓇᓕᒻᒥ 
ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨᒥᒃ ᓭᒪ ᐊᓕᖁᒥᒃ. ᐱᒋᐅᕐᓴᑎᑦᓯᒋᐊᕐᑐᓱᒍ ᑲᑎᕕᒃ ᓄᓇᓕᓕᒫᑦ 
ᐱᓇᓱᐊᓲᖏᓐᓂᒃ ᓄᓇᓕᐅᓪᓗ ᑲᕙᒫᐱᖓᑕ ᐱᓇᓱᐊᖃᑎᒋᔭᐅᓲᖑᓂᖓᓂᒃ. 
 
ᑲᖏᕐᓱᔪᐊᖅ 
ᕕᕗᐊᕆ 17-ᒥᑦ 21-ᒧᑦ, 2025: RTADA ᐁᓴ ᐸᑮᕐ ᓄᓇᓕᐅᑉ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑯᕐᑎᓯᔨᖓᓂᒃ 
ᓴᕇᓇ ᓴᐸᒥᒃ ᐳᓛᕆᐊᓚᐅᔪᖅ. 
 
ᐃᓄᒃᔪᐊᖅ 
ᕕᕗᐊᕆ 17-ᒥᑦ 20-ᒧᑦ, 2025: RTADA ᕃᔭᓐ ᐊᖑᑎᒍᓗᒃ ᓄᓇᓕᐅᑉ ᐱᖕᖑᐊᑐᓕᕆᓂᕐᒥᒃ 
ᐊᑕᐅᑦᓯᑯᕐᑎᓯᔨᖓᓂᒃ ᐋᓗᐸ ᐃᐳ-ᒣᓇᒥᒃ ᐳᓛᕆᐊᓚᐅᔪᖅ. 
 
ᑎᓕᔭᐅᓯᒪᐅᑎᖃᕋᓗᐊᕐᓱᑕ ᐱᖕᖑᐊᑐᓕᕆᓂᕐᒥᒃ, ᐱᖕᖑᑎᑦᓯᓂᕐᒥᒃ ᐱᓇᓱᑦᑎᓂᓪᓗ ᐱᒋᐅᕐᓴᑎᑦᓯᓂᕐᒥᒃ, 
ᓵᖕᖓᒋᐊᓕᑦᑎᓂ ᐅᖁᒣᓪᓕᐅᖃᑦᑕᖏᓐᓇᑐᒍᑦ, ᒪᑯᓂᖓ ᓄᓇᓕᓐᓂ ᐱᖕᖑᐊᑐᓕᕆᓂᕐᒥᒃ ᐱᓇᓱᐊᕐᑐᓂᒃ 
ᐱᒋᐅᕐᓴᑎᑦᓯᔨᓂᓪᓗ ᓄᓇᓕᓐᓂ. ᓄᓇᓕᓐᓂ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔩᑦ ᓴᐱᓕᕐᓯᒪᖃᑦᑕᑐᑦ 
ᐱᓇᓱᕝᕕᒥᓂᒃ. ᓄᓇᓕᐅᑉ ᑲᕙᒫᐱᖓᑕ ᐱᓇᓱᑦᑎᖏᑦ ᐅᑉᐱᕆᐅᑎᖕᖏᒪᑕ ᐱᖕᖑᐊᑐᓕᕆᓂᕐᒥᓗ ᐱᓇᓱᑦᑏᑦ 
ᐱᓇᓱᐊᖃᑎᒌᓐᓂᖓ ᐋᕐᕿᒋᐊᕆᐊᓕᒃ ᐅᕕᒃᑫᑦ ᓄᓇᓖᓪᓗ ᐱᕕᑦᓴᖃᕐᑎᑕᐅᑦᓯᐊᖃᑦᑕᓂᐊᕐᒪᑕ. ᓄᓇᓕᓐᓄᑦ 
ᐅᖃᐅᓯᖃᕈᒪᔪᒍᑦ ᐃᑲᔪᕐᑕᐅᒋᐊᖃᕐᐸᑕ ᐱᑐᖃᑎᒌᑦᑎᓯᓂᕐᒥᒃ ᐱᓇᓱᑦᑎᒥᓂᒃ, ᐊᓕᐊᓱᑦᓴᑐᐃᓐᓇᖁᒍᑦ 
ᐃᑲᔪᕆᐊᒥᒃ. 
 
ᓄᓇᓕᓐᓂ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔩᑦ ᐱᒋᐅᕐᓴᔭᐅᓂᖓ 

ᐃᓅᓯᕐᒧᑦ ᐱᖕᖑᐊᓂᖅ ᑲᑎᒪᓂᖅ (ᐋᑐᒑᒥ, ᔭᓄᐊᕆ 20-25, 2025) 

ᐅᐸᐅᑎᔪᑦ: ᑰᒃᔪᐊᕌᐱᒃ:  ᒥᓂ ᐃᑦᑐᓵᑦ ᒥᐊᔨ ᑕᒃᑲᑕᓪᓗ 
ᐃᓄᑦᔪᐊᖅ:  ᐋᓗᐸ ᐃᐳ-ᒣᓇ 
ᐳᕕᕐᓂᑐᖅ:  ᐳᑐᒍᖅ ᑐᑲᓚᒃ 
ᑲᖏᕐᓱᐊᓗᒃᔪᐊᖅ:  ᕙᓃᑕ ᐅᐃᑖᓗᑦᑐᖅ 
ᑲᑎᕕᒃ ᓄᓇᓕᓕᒫᑦ  
ᐱᖕᖑᐊᑐᓕᕆᔨᖏᑦ: ᐄᒪ ᑫᓐ, ᐁᓴ ᐸᑮᕐ, ᐃᒦᓪ ᒪᐳ,  

ᐄᓕᐊ ᓘᔫ, ᕃᔭᓐ ᐊᖑᑎᒍᓗᒃ 

ᑲᑎᒪᓃᑦ ᑲᑎᒪᓂᐊᕈᓰᓪᓗ ᐅᑯᐊᖑᓚᐅᔪᑦ: ᐱᖕᖑᐊᑐᓕᕆᓂᕐᒥᒃ ᐊᐅᓚᑦᓯᔨᐅᓂᕐᒥᒃ ᐱᒻᒪᕆᐅᑎᑦᓯᓂᖅ, 
ᓄᓇᓕᑐᙯᑦ ᐱᖕᖑᐊᕈᑎᖏᑦ ᓱᖃᑦᓯᑎᑦᓯᒍᑏᓪᓗ, ᐃᓱᓕᕝᕖᑦ ᐅᖓᑖᓄᑦ: ᐱᖕᖑᐊᓂᕐᒥᒃ ᐃᓱᒪᒋᔭᖃᖕᖑᐊᓂᖅ 
ᐃᓅᖃᑎᒥᓂᒃ ᓇᕐᕈᓂᕐᑕᖃᖕᖏᑐᒥᒃ, ᐱᖕᖑᐊᓂᕐᒥᒃ ᓯᕗᓕᕐᑎᐅᓂᕐᒥᒃ ᐃᓂᖃᕐᑎᓯᑦᓯᐊᓂᖅ, ᑎᒥᒃᑯᑦ 
ᑐᑭᓯᒪᖃᑎᒌᓐᓂᖅ ᐃᓗᕐᖁᓯᖃᑎᒌᖕᖏᑐᓪᓗ ᐱᓇᓱᖃᑎᒌᓐᓂᒥᒃ ᐱᕈᕐᑎᓯᓂᖓ 
 
 
RPAN ᐅᕕᒃᑫᑦ ᐱᒋᐅᕐᓴᔭᐅᕕᑦᓴᖃᕐᓂᖓ ᐊᑑᑎᓛᕐᑐᖅ ᐃᖃᓗᓐᓂ, ᓄᓇᕗᒻᒥ ᔫᓂ 9, 2025 ᐱᓇᓱᐊᕈᓯᖓᓂ. 
ᒫᓐᓇ ᐸᕐᓇᑐᒍᑦ ᓇᓪᓕᖏᑦ ᓄᓇᓕᓐᓂ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔩᑦ ᓱᖃᑦᓯᑎᑦᓯᔩᓪᓗ ᐃᓚᐅᓛᕐᒪᖔᑕ 
ᖃᐅᔨᒪᐅᓯᕐᒥᓂᒃ ᐊᒥᕐᖄᖃᑎᒌᕝᕕᒋᒍᓐᓇᑕᖓ ᓇᓗᓇᖕᖏᑐᓂᓪᓗ ᐅᐃᒪᓇᕐᑐᓯᐅᕈᓯᕐᓂᒃ ᐅᕕᒃᑲᓂᐅᕐᓴᓄᑦ 
ᐱᓇᓱᑦᑎᑖᕆᔭᐅᓲᓄᑦ ᐱᖕᖑᐊᕕᓐᓂ. 
 

CIRQINIQ ᓯᕿᓂᖅ 

ᐅᑭᐅᖅ ᐊᕐᕕᑕᕐᓂᕆᓚᖓᔭᒋᑦ ᐅᑯᓄᖓ ᓄᓇᓕᓐᓄᑦ: 

ᑰᒃᔪᐊᖅ – ᔭᓄᐊᕆ 28-ᒥᑦ ᕕᕗᐊᕆ 13, 2025-ᒧᑦ 
ᐅᒥᐅᔭᖅ – ᕕᕗᐊᕆᐅᑉ ᑕᕐᕿᖓ ᕿᑎᕋᐅᑎᑉᐸᑦ 2025 
ᑕᓯᐅᔭᖅ – ᒫᑦᔨ 25-ᒥᑦ ᐁᕆᓕ 7, 2025-ᒧᑦ 
ᑲᖏᕐᓱᖅ – ᒫᑦᔨ 26 ᐁᕆᓕ 8, 2025-ᒧᑦ 
ᖁᐊᕐᑕᖅ – ᐁᕆᓕ 2-ᒥᑦ 15-ᒧᑦ, 2025 
Cirkaskina ᐱᒋᐅᕐᓴᑎᑦᓯᓂᖅ – ᒣ 8-ᒥᑦ 12-ᒧᑦ, 2025 
 

ᐅᑭᐅᕐᑕᑐᒥ ᐱᖕᖑᐊᓂᕐᔪᐊᑦ 

ᐅᑭᐅᕐᑕᑐᒥᐅᑦ ᐱᖕᖏᐊᓂᕐᔪᐊᖏᑦ ᐊᑑᑎᓛᓕᕐᒥᔪᑦ Whitehorse-ᒥ, Yukon-ᒥ, ᒫᑦᔨ 8-ᒥᑦ to 15-ᒧᑦ, 2026. 
 
ᑎᑭᑕᐅᓯᒪᓛᕐᑐᑦ ᑐᑭᓯᑎᑦᓯᒍᑎᖏᑦ 
ᑲᑎᒪᓃᑦ ᐱᒋᐊᕆᐊᓕᕐᕿᓯᒪᓕᕐᒥᔪᑦ ᓄᕐᖃᖓᑫᓐᓇᓚᐅᔪᑦᓱᑕ ᖁᕕᐊᓱᕝᕕᓯᐅᕐᓇᐅᓂᖓᓂ. ᐱᓪᓗᑯᒋᐊᓕᓐᓄᑦ 
ᐱᓇᓱᐊᕈᑎᑦᓭᑦ ᐅᑭᐅᖏᓪᓗ ᕿᒥᕐᕈᔭᐅᓯᒪᓕᕐᑐᑦ. ᐅᓪᓗᒥ ᐱᒋᐊᕐᓱᒋ ᐅᑭᐅᕐᑕᑐᒥ ᐱᖕᖑᐊᓂᕐᔪᐊᑦ ᐱᓇᓱᐊᕐᑐᑦ 
ᑲᑎᓐᓂᕆᓛᕐᑕᖓᓄᑦ Whitehorse-ᒥ ᔫᓂ 17-ᒥᑦ 19-ᒧᑦ, ᑕᕐᕿᑕᒫᑦ ᑲᑎᖕᖓᖃᑦᑕᑐᒍᑦ ᑐᓴᐅᒪᖃᑎᒌᑦᓱᑕ 
ᐱᓪᓗᑯᒋᐊᓕᓐᓂᓗ ᓯᕗᕷᕐᑐᑦ ᑲᑎᖓᔩᑦ ᑲᑎᖃᑎᒋᖃᑦᑕᓱᒋᑦ. 
 
ᐅᑭᐅᕐᑕᑐᒥ ᐱᖕᖏᐊᓂᕐᔪᐊᓂᓕᐊᕐᑐᓄᑦ ᖃᖓᑦᑕᔫᑦ ᐊᑦᑕᑐᕐᑕᐅᓛᕐᑐᑦ 
ᓂᕆᐅᓇᖕᖏᑐᓂᒃ ᐊᑑᑎᔪᖃᓚᐅᔪᒻᒪᑦ ᐊᑭᑦᑐᕋᐅᑎᒍᑏᑦ ᐊᑑᑎᔭᐅᒋᐊᖕᖓᑎᓪᓗᒋᑦ, ᓄᑖᓂᒃ ᐊᑭᑦᑐᕋᐅᑎᒍᑎᓂᒃ 
ᖃᖓᑦᑕᔫᒥᒃ ᐊᑦᑕᑐᕈᑎᑦᓴᓂᒃ ᐱᒋᐊᕆᐊᑦᓯᐊᓯᒪᔪᒍᑦ. ᐊᑭᑦᑐᕋᐅᑎᓂᖅ ᐅᒃᑯᐊᓚᐅᔪᖅ ᑏᓯᒻᐱᕆ 9-ᖑᑎᓪᓗᒍ 
ᐱᒍᑦᔨᒐᔭᕐᑐᓗ ᐱᒍᑦᔨᒍᑎᑦᓴᒥᓂᒃ ᒪᓂᔨᕕᐅᑦᓱᑎᒃ ᔭᓄᐊᕆ 17-ᒥ. ᐊᓕᐊᓱᑦᑐᒍ ᑐᓴᕐᑎᓯᒋᐊᒥᒃ ᐃᓄᐃᑦ 
ᖃᖓᑦᑕᔫᖓ ᐱᒍᑦᔨᓛᓕᕐᒪᑦ ᐊᑐᓛᕐᓱᑕᓗ Canadian North-ᑯᑦ ᖃᖓᑦᑕᔫᖓᓂᒃ ᐱᖕᖑᐊᕆᐊᕐᑐᑐᓂᒃ 
Whitehorse-ᓕᐊᕈᑦᔨᓗᓂ 2026-ᒥ ᐅᑭᐅᕐᑕᑐᒥᐅᑉ ᐱᖕᖑᐊᓂᕐᔪᐊᖓᓄᑦ. ᐅᖄᖄᑎᖃᕐᓯᒪᓕᕐᑐᒍᑦ 
ᖃᖓᑦᑕᔫᓕᕆᔨᓂᒃ ᖃᑦᓯᒋᐊᓪᓚᓂᒃ ᐃᑦᓯᕙᐅᑕᒋᐊᓪᓚᓂᒃ ᐱᑕᖃᕈᓐᓇᒪᖔᑦ ᐱᖕᖑᐊᑏᑦ ᐃᓚᖏᑦ ᒪᓕᒍᒪᓐᓂᐸᑕ. 
ᒣᒥ ᑲᑎᖕᖓᓕᕐᒥᒍᑦᓯ ᑐᓴᕐᑎᓯᒍᑎᒋᒋᐊᓪᓚᓛᕐᑕᕗᑦ ᑕᒪᓐᓇ. 
 
ᐊᓐᓄᕌᑦ 
ᐊᑭᑦᑐᕋᐅᑎᓂᕐᒥᒃ ᐊᑑᑎᑎᑦᓯᓚᐅᔪᒐᑦᑕ ᓅᕕᒻᐱᕆ 4-ᖑᑎᓪᓗᒍ ᐅᒃᑯᐊᓱᓂ ᑏᓯᒻᐱᕆ 12, 2024-ᒥ. 
ᐊᑕᐅᓯᑐᐊᒥᒃ ᐱᒐᓱᐊᕐᑐᖃᓚᐅᔪᖅ ᑭᓯᐊᓂ ᐊᑭᑦᑐᕋᐅᑎᒍᑎᖏᑦ ᐱᓪᓗᑯᒋᐊᓕᑦᑎᒍᑦ ᐋᕐᕿᖓᐅᓯᕆᒐᓱᐊᕐᑕᑎᓐᓄᑦ 
ᓈᒻᒪᓚᔪᖕᖏᑐᑦ. ᐊᑕᐅᑦᓯᑰᕐᑎᓯᔨ ᐱᓪᓗᑯᒋᐊᓕᓐᓅᓕᖓᔪᓂᒃ ᐋᕐᕿᒋᐊᕆᓚᐅᔪᒻᒪᑦ ᖃᓄᐃᓕᖓᐅᓯᖁᔭᐅᔪᓂᓪᓗ 
ᔭᓄᐊᕆ 27-ᒥ ᓄᑖᓂ ᐊᑭᑦᑐᕋᐅᑎᒍᑎᓂᒃ ᒪᓂᔨᓚᐅᔪᒍᑦ ᐅᒃᑯᐊᓱᑎᒃ ᕕᕗᐊᕆ 19-ᒥ. ᑕᒡᒐᓂᑦᓭᓇᕐᓗ 
ᐱᓇᓱᐊᕈᓯᕐᒥ ᐱᒍᒪᒐᔭᕐᑐᕆᔭᑦᑎᓄᑦ ᐅᒃᑯᐃᓯᓚᐅᔪᑦᓱᑕ ᐱᒐᓱᐊᕈᒪᑦᓴᓂᕐᐸᑕ. 

ᐱᖕᖑᐊᑏᑦ ᐃᑲᔪᕐᑎᖏᑦ 
ᐱᖕᖑᐊᑎᓂᒃ ᐃᑲᔪᕐᑎᓕᒫᑦ ᐃᓇᖏᕐᑌᔨᑦᓴᖏᓪᓗ ᓇᓪᓕᑳᔭᐅᓯᒪᓕᕐᑐᑦ ᖃᕆᑕᐅᔭᒃᑯᓗ 
ᐊᓪᓚᑖᕐᑎᑕᐅᓯᒪᓕᕐᓱᑎᒃ ᐃᓚᒋᔭᐅᓛᕐᓂᒥᓂᒃ ᐅᑭᐅᕐᑕᑐᒥ ᐱᖕᖑᐊᓂᕐᔪᐊᕆᐊᕐᑐᑐᓄᑦ, ᐃᓚᐅᑎᓪᓗᒋᑦ ᒪᑯᐊ: 
 

1- ᐱᖕᖑᐊᓂᕐᓂ ᐊᑦᑕᓇᕐᑐᒦᑦᑌᓕᓂᖅ (ᖃᐅᔨᒪᓂᖅ ᐱᒍᓐᓇᓂᖃᕐᓂᓗ ᐃᓗᓯᕐᓱᓯᐊᕐᑐᒥᒃ ᐊᑦᑕᓇᖕᖏᑐᒥᒃ 
ᐊᕙᑎᖃᕐᓂᖅ, ᐱᖕᖑᐊᑐᓂᓪᓗ ᐱᓗᑲᑦᑕᐅᑌᓕᓂᖅ ᐅᖄᒍᑎᐅᑦᓱᓂ) 

2- ᐃᓱᒪᕐᓱᓯᐊᕐᓂᖅ ᐱᖕᖑᐊᑐᓂ (ᐱᖕᖑᐊᑎᓂᒃ ᓴᐳᒻᒥᓂᖅ ᖃᓄᐃᖕᖏᓯᐊᖁᓪᓗᒋᑦ ᐱᖕᖑᐊᓂᕐᒥᓂ, 
ᐃᓱᒪᖏᒍᓪᓗ ᐃᑲᔪᕐᓯᒪᓗᒋᑦ) 

3- ᓯᕗᒧᐊᓐᓂᖅ ᐱᖕᖑᐊᓂᕐᓂ (ᖃᐅᔨᒪᓂᖅ ᐱᒍᓐᓇᓂᖏᓪᓗ ᓯᕗᓪᓕᐅᔭᐅᒍᓀᑎᓪᓗᒋᑦ 
ᐊᑦᑕᓇᕐᑐᒦᑦᑌᓕᒋᐊᖃᕐᓂᖓᓂᒃ, ᓂᐊᕐᖁᐊᑐᖃᕐᓂᐸᓪᓗ ᒪᓕᑦᑕᐅᒋᐊᓕᓐᓂᒃ ᑐᑭᓯᒪᑦᓯᐊᓂᖅ) 

 
ᐱᖕᖑᐊᑎᓂᒃ ᐃᑲᔪᕐᑎᐅᒍᒪᔪᓄᑦ ᐱᕕᑦᓴᖃᕐᑎᓯᓛᕐᒥᔪᒍᑦ ᐱᒋᐅᕐᓴᓕᕐᐸᑕ, ᐆᑦᑐᕋᓕᕐᐸᑕ ᐱᖕᖑᐊᑎᓄᓪᓗ 
ᐃᑲᔪᕐᑏᑦ ᑲᑎᒪᓂᐊᕈᓯᖃᓛᕐᓱᑎᒃ ᓯᑦᑎᒻᐱᕆ 2025-ᒥ. 
 
ᐱᖕᖑᐊᓂᕐᓂᒃ ᐆᑦᑐᕋᕐᓃᑦ 2025 - ᐃᓗᕐᖁᓯᕐᒥᒃ ᓴᕐᕿᔮᕐᑎᓯᓛᕐᑐᑦ ᓇᓪᓕᑳᔭᐅᓂᖏᑦ 
ᓅᕕᒻᐱᕆ 25-ᖑᑎᓪᓗᒍ ᓄᓇᓖᑦ ᑲᕙᒫᐱᖏᑦ ᓄᓇᓕᓐᓂᓗ ᐱᓇᓱᐊᖃᑎᐅᔪᑦ ᑐᓂᔭᐅᓯᒪᔪᑦ ᑕᑕᕐᓴᒐᑦᓴᓂᒃ 
ᓄᓇᓕᒻᒥᓂ ᐱᖕᖑᐊᓂᕐᓂᒃ ᐆᑦᑐᕋᕐᕕᐅᒋᐊᕐᑐᕈᒪᒍᑎᒃ ᑕᓪᓕᒪᐅᒻᒪᑕ ᐱᖏᖑᐊᕈᑏᑦ ᐊᑑᑎᔭᐅᒋᐊᓖᑦ ᒫᑦᔨᐅᑉ 
ᔫᓂᐅᓪᓗ ᐊᑯᓐᓂᖓᓂ 2025-ᒥ. ᐃᓚᐅᒐᓱᐊᕈᑏᑦ ᐃᓱᓕᕝᕕᖓ ᓯᕕᑦᑐᕆᐊᕐᑕᐅᓚᐅᔪᖅ ᔭᓄᐊᕆ 20-ᒧᑦ. ᓯᑕᒪᓄᑦ 
ᑎᑭᑎᑦᓯᕕᐅᓯᒪᔪᒍᑦ: ᐃᓄᑦᔪᐊᖅ, ᓴᓪᓗᐃᑦ, ᐅᒥᐅᔭᖅ ᑲᖏᕐᓱᐊᓗᒃᔪᐊᓗ. ᕿᒥᒥᕐᕈᓚᐅᑲᑦᓱᒋᑦ ᐱᒍᓐᓇᓂᕋᐅᑎᖏᑦ 
ᐅᖄᖃᑎᒌᓚᐅᑲᑦᓱᑕ, ᐅᑯᐊ ᐆᑦᑐᕋᕐᓃᑦ ᐅᓪᓗᖁᑎᖏᑦ ᓇᓃᓐᓂᕆᓛᕐᑕᖏᓪᓗ ᑐᑭᑖᖑᓯᒪᓕᕐᑐᑦ: ᑲᖏᕐᓱᐊᓗᒃᔪᐊᒥ 
ᑕᓪᓗᓕᔭᕆᐅᕐᓴᓛᕐᑐᑦ ᒫᑦᔨ 14-ᒥᑦ 17-ᒧᑦ. ᐅᒥᐅᔭᕐᒥ: ᐊᓪᓓᑦ ᐱᖕᖑᐊᕈᓯᖏᑦ ᒫᑦᔨ 21-ᒥᑦ 24-ᒧᑦ, ᐊᒻᒪᓗ 
ᐅᑭᐅᕐᑕᑐᒥ ᐱᖕᖑᐊᕈᑏᑦ ᐁᕆᓕᐅᑉ ᓈᓂᖓᓂ. ᐃᓄᑦᔪᐊᒥ: ᕿᔪᒻᒥᒃ ᐊᓇᐅᓪᓚᐅᑎᖃᕐᓗᑎᒃ ᑲᑌᔫᓛᕐᑐᑦ 
ᐊᓇᐅᓪᓚᐅᑎᓕᓐᓄᑦ ᐁᕆᓕ 4-ᒥᑦ 7-ᒧᑦ, ᐊᒻᒪᓗ ᓄᓗᐊᖑᔭᒥᒃ ᐊᓇᐅᓪᓚᐅᑎᖃᕐᓗᑎᒃ ᑲᑌᔫᓛᕐᒥᓱᑎᒃ ᐁᕆᓕ 
11-ᒥᑦ 14-ᒧᑦ. 
 
ᐃᓗᕐᖁᓯᕐᒥᒃ ᐱᓇᓱᐊᓛᕐᑐᑦ, ᖃᒻᒥᑯᑦ ᑐᑦᓯᕋᐅᑎᓕᐅᕈᑏᑦ ᐊᑐᐃᓐᓇᐅᓛᕐᑐᑦ ᓇᓪᓕᑳᔭᐅᓛᕐᓱᑎᒃ. 
ᑕᑯᓐᓇᐅᔮᕐᑕᐅᑎᒍᒪᔭᒥᓂᒃ ᐊᑦᔨᓕᐅᕆᖁᔭᐅᓯᒪᔪᑦ ᑕᕐᕋᓕᔮᒐᓕᐅᕐᓗᑎᒃ. ᐱᖓᓱᐃᓂᒃ ᒪᓕᑦᑎᓯᒍᓐᓇᓛᕐᑐᒍᑦ 
ᐱᒋᐅᕐᓴᕆᐊᖃᓛᕐᑐᓂᒃ ᐊᐅᓪᓚᓚᐅᕐᑎᓇᑕ ᒫᑦᔨ 2026-ᒥ. ᑐᑭᓯᑎᑦᓯᒍᑎᐅᒋᐊᓪᓚᓛᕐᑐᑦ. 
 
ᖃᕆᑕᐅᔭᒃᑯᑦ ᐃᓚᐅᒍᒪᐅᑎᓕᐅᕐᓂᖅ ᐱᖕᖑᖑᐊᑎᓄᑦ ᐃᓗᕐᖁᓯᕐᒥᓗ ᓴᕐᕿᔮᕐᑎᓯᒍᒪᔪᓄᑦ 
ᐱᖕᖑᐊᑏᑦ ᐃᓗᕐᖁᓯᕐᒥᓗ ᓴᕐᕿᔮᕐᑎᓯᔩᑦ ᐃᓚᐅᒍᒪᒐᔭᕐᑐᑦ ᑕᑕᕐᓭᒍᓐᓇᑐᑦ ᖃᕆᑕᐅᔭᒃᑯᑦ ᕕᕗᐊᕆ  
28-ᖑᓚᐅᕐᑎᓇᒍ. ᖃᕆᑕᐅᔭᒃᑯᑦ ᐃᓚᐅᒐᓱᐊᕈᑏᑦ ᐅᒃᑯᐃᒪᐅᔪᑦ ᓅᕕᒻᐱᕆ 14-ᒥ, ᓇᐅᑐᐃᓐᓇᖅ 
ᓇᓪᓕᑐᐃᓐᓇᖓᓂᒃ ᐱᖏᖑᐊᓂᕐᓂᒃ ᐃᓗᕐᖁᓯᕐᒥᓗᓐᓃᑦ ᐃᓚᐅᒐᓱᐊᕈᒪᔪᖅ ᑕᑕᕐᓭᒍᓐᓇᑐᖅ. ᐱᑐᑦᓯᒪᒍᑎᖓ 
ᓄᐃᑕᕗᖅ ᓄᓇᕕᒃ ᑯᐯᒻᒥᐅᑦ ᐱᖕᖑᐊᑏᑦ ᐃᓕᒌᑦ Facebook-ᖓᓂ ᐊᑭᓐᓇᒥᐅᑕᓃᑦᓱᓂᓗ ᓄᓇᓕᑦᓯᓂ. 
ᑐᑭᓯᒋᐊᑦᓯᐊᕈᒪᓐᓂᕈᕕᑦ, ᖃᐅᔨᒋᐊᕐᕕᐅᒍᓐᓇᑐᒍᑦ ᓄᓇᕕᒃ ᑯᐯᒻᒥᐅᑦ ᐱᖕᖑᐊᑏᑦ ᐃᓕᒌᑦ Facebook-ᒥ 
ᓄᐃᑕᑎᑦᓯᕕᖓᒍᑦ. 
 
ᔭᓄᐊᕆ 28-ᒥ, 101-ᖑᓕᓚᐅᔪᑦ ᐃᓚᐅᒍᒪᓯᒪᔪᑦ. ᒪᑯᐊ: 37 ᐊᓪᓓᑦ ᐱᖕᖑᐊᕈᑎᖏᓐᓄᑦ, 22 ᓄᓗᐊᖑᔭᒥᒃ 
ᐊᓇᐅᓪᓚᐅᑎᖃᕐᓱᑎᒃ ᑲᑌᔫᕐᑐᓄᑦ, 14 ᐅᑭᐅᕐᑕᑐᒥ ᐱᖕᖑᖑᐊᕈᑎᓄᑦ, 8 ᑕᓪᓗᓕᔭᕐᑐᓄᑦ ᐊᒻᒪᓗ ᑕᓪᓕᒪᑦ 
ᐃᓗᕐᖁᓯᕐᒥᒃ ᓴᕐᕿᔮᕐᑎᓯᓂᕐᒧᑦ. 
ᐊᑭᓐᓇᒥᐅᑌᑦ, ᐃᓄᓕᒫᓄᑦ ᑕᑯᔭᐅᒍᓐᓇᑐᓄᑦ ᖃᕆᑕᐅᔭᕈᑏᑦ ᑐᓴᐅᑎᒃᑯᓗ ᑐᓴᕐᑎᓯᒍᑏᑦ 
ᐊᑭᓐᓇᒥᐅᑌᑦ ᐱᔭᕇᕐᑕᐅᓚᐅᔪᑦ ᔭᓄᐊᕆ 15-ᖑᑎᓪᓗᒍ. ᐊᑐᓂᑦ ᓄᓇᓖᑦ ᑲᕙᒫᐱᖏᑦ, ᐃᓕᓐᓂᐊᕖᑦ ᓄᓇᓕᓐᓂᓗ 
ᐱᓇᓱᐊᕐᕕᐅᔪᑦ ᐊᐅᓪᓚᑎᑦᓯᕕᐅᒪᐅᔪᑦ ᐊᑦᔨᖏᓐᓂᒃ ᖃᕆᑕᐅᔭᒃᑯᑦ ᔭᓄᐊᕆ 23-ᒥ ᐊᑦᔨᖏᓐᓂᓗ ᖃᕆᑕᐅᔭᐅᑉ 
ᐊᓪᓚᐅᑎᖓᓄᑦ ᓄᐃᑦᓯᖁᔭᐅᑦᓱᑎᒃ ᓄᓇᓕᒻᒥᓂᓗ ᓂᕕᖕᖓᐅᖃᕐᓗᒋᑦ.ᑐᓴᐅᑎᒃᑰᓚᐅᔪᒻᒥᔪᒍᑦ ᐆᑦᑐᕋᕈᒪᒐᔭᕐᑐᓄᑦ 
ᐃᓚᐅᖓᓱᐊᕈᒪᔪᓄᓪᓗ ᕕᕗᐊᕆᐅᑉ ᐱᓇᓱᐊᕈᓯᖓᑕ ᓯᕗᓪᓕᐹᖓᓂ. 

ᐱᖕᖑᐊᕈᑎᓂᒃ ᑐᑭᓯᔭᐅᑎᑦᓯᒋᐊᖕᖓᓂᖅ ᐱᒋᐅᕐᓴᓂᕐᓗ 
ᖃᐅᔨᒐᓱᐊᖃᑦᑕᑐᒍᑦ ᐅᓪᓗᒥ ᐱᖕᖑᐊᑎᓂᒃ ᐱᖕᖑᐊᑎᐅᖃᑦᑕᓯᒪᔪᓂᓪᓗ ᐃᓚᐅᒍᒪᒻᒪᖔᑕ ᑕᒪᑐᒧᖓ. 
ᐊᐅᓪᓚᓯᒪᒍᓐᓇᓛᕈᕕᑦ ᐊᑕᐅᓯᕐᒥ ᐊᒥᓲᓂᕐᓴᓂᓪᓘᓃᑦ ᓄᓇᓕᓐᓂ ᐊᕐᕌᒍ ᐊᑑᑎᑎᓪᓗᒍ, ᕿᓂᕐᑐᒍᑦ 
ᐃᑲᔪᕐᓯᒍᓐᓇᑐᓂᒃ ᐃᙯᓕᓴᕐᓂᒥᒃ ᐃᓕᓐᓂᐊᑎᑦᓯᔨᓂᒃ, ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨᓂᒃ, 
ᓱᖃᑦᓯᑎᑦᓯᔨᓂᒃ ᓄᓇᓕᒻᒥᓂᓪᓘᓃᑦ ᐸᕐᓇᑐᓂᒃ ᐃᓄᐃᑦ ᐱᖕᖑᐊᕈᑎᖏᓐᓂᒃ ᐃᓚᐅᒻᒥᑎᓪᓗᒋᑦ ᐊᓪᓓᑦ 
ᐱᖕᖑᐊᕈᑎᖏᑦ ᐊᓯᖏᓪᓗ ᓄᓇᕕᒻᒥᐅᑦ ᐱᖕᖑᐊᑏᑦ ᐃᓕᒌᑦ ᐅᑭᐅᕐᑕᑐᒥᐅᑦ ᐱᖕᖑᐊᓂᕐᔪᐊᖓᓅᓛᕐᑐᑦ 
ᐊᑑᑎᓛᕐᑕᖏᓐᓂᒃ, ᓵᒥ ᑲᑌᔫᕐᓂᖅ, ᓄᓗᐊᖑᔭᓕᒻᒥᒃ ᐊᓇᐅᓪᒪᐅᑎᖃᕐᓱᓂ ᑲᑌᔫᕐᓂᖅ ᑕᓪᓗᓕᔭᕐᓂᓗ. 
 
ᐃᓚᐅᒍᒪᓐᓂᕈᕕᑦ, ᐊᓪᓚᒍᓐᓇᑐᑎᑦ ᐅᑭᐅᕐᑕᑐᒥ ᐱᖕᖑᐊᓂᕐᔪᐊᓄᑦ ᐊᑕᐅᑦᓯᑰᕐᑎᓯᔨᒧᑦ ᕕᓕᑉ ᓯᐊᓲᓐᒧᑦ ᐅᕗᖓ 
pchiasson@krg.ca ᐅᕗᖓᓗᓐᓃᑦ krgrecreation@krg.ca 
 
 
ᐱᒍᑦᔨᕕᑦᑎᓂ ᐱᓇᓱᑦᑏᑦ 
 

ᐱᓇᓱᑦᑎ ᐃᓂᖓ ᐅᖄᒍᑎᖓ ᖃᕆᑕᐅᔭᕈᑎᖓ ᓇᓃᓐᓂᖓ 

ᐄᒪ ᑫᓐ ᑐᑭᒧᐊᑦᑎᓯᔨ 819-964-2961 ext 2318 ecain@krg.ca ᑰᒃᔪᐊᖅ 
ᐃᓄᖃᖕᖏᑐᖅ ᐊᑕᐅᑦᓯᑰᕐᑎᓯᔨ    
ᐃᒦᓪ ᒪᐅ RTADA 819-964-2961 ext 2492 emaheu@krg.ca ᑰᒃᔪᐊᖅ 
ᐁᓴ ᐸᑮᕐ RTADA 819-964-2961 ext 2403 abakir@krg.ca ᑰᒃᔪᐊᖅ 
ᕃᔭᓐ ᐊᖑᑎᒍᓗᒃ 
ᐄᓕᐊ ᓘᔫᓐ 

RTADA 
RTADA 

819-929-3067 
819-964-2961 ext 2304 

rangatookalook@krg.ca 
elauzon@krg.ca 

ᑰᒃᔪᐊᕌᐱᒃ 
ᑰᒃᔪᐊᖅ 

ᔨᓕᑉ ᓯᐊᓲ ᐅᑭᐅᕐᑕᑐᒥ 
ᐱᖕᖑᐊᓂᕐᔪᐊᓂᒃ 
ᐊᑕᐅᑦᓯᑰᑎᓯᔨ 

819-469-9417 pchiasson@krg.ca 
 

ᖃᓂᖕᖏᑐᒦᑦᓱᓂ 

 
ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᐅᑉ ᐊᓪᓚᕕᖓ 
ᑰᒃᔪᐊᖅ - ᐅᖄᓚᐅᑎᖓ: (819) 964-2961 / ᑰᒃᔪᐊᕌᐱᒃ - ᐅᖄᓚᐅᑎᖓ: (819) 929-3067 
RTADA: ᐱᖕᖑᐊᑐᓕᕆᓂᕐᒥᒃ ᐱᓪᓗᑯᒋᐊᓕᑦᑎᒍᑦ ᐃᑲᔪᕐᑎ ᐊᔪᖀᒋᐊᕐᑎᐅᓱᓂᓗ 

